Хыялый тычкан язмышы.

Ничектер, белмимен, бер көн идән асты кошы - тычкан

Егылган да келәттә бер табак сөткә килеп төшкән.

Әйләнгән ул, тугланган ул бичаракай

Чын спортсменга әйләнгән ул шул сөттә.

Мескен тычкан йөзә-йөзә кич тә җиткән,

Гөлҗамалның мичләрендә бәлеш пешкән.

Шушы тәмле исне иснәп безнең тычкан

Каймакта ук күзен йомып йоклап киткән.

Төшенә кергән аның матур таллар,

Тәмле сырлар, ябалаклар һәм еланнар.

Куркып мескен ашыкмыйча күзен ачкан,

Сикергән дә табактан ул чыгып качкан.

Сиңа дәшәм Тукай...
Ямьле язлар җиткәч, туган якка,

Тукай диеп яна һәрбер йөрәк.

Шигъриятең кебек данлы да син,

Пәйгамбәрдәй изге син, Тукай.

Ана телебезне син олылап,

Иҗат иттең “Туган телеңне”.

Шушы шигырьләрен саклап калган

Үткән буын якты хатирәләрне.

Күпне күргәнсең син сабый чактан,

Татыгансың җәбер-золымны.

Тик шулай да күңелең түрләрен

Биләп алган моңлы шигърият.

Әй, Тукаем, инандырдың мине

Туган телнең бөеклегенә.

Үзең булмасаң да, исемең калды,

Шуңа минем күңелем сөенә.

                                      Уйларымда син генә!

Еракларга китте күңелләрем,

Белмим,  әллә кая ашкына.

Үпкәләмим инде сиңа
Җаныкаем, бәгърем, кайт кына.
Кичләрен мин төнге күккә карап,
Айда күрәм синең йөзеңне.

Көндезләрен исә болытлардан

Сине эзлим, синең эзеңне.

Кайтчы җаным, ялгыз итмә мине

Нигә диеп мине калдырдың?
Далаларга карап күзем алмыйм

Ятим итмә мине кайт инде.
Тик сиңа...

Очраттым мин сине юлларымда

Бер күрүдән сиңа җан аттым.

Гашыйк булдым сиңа белмим ничек

Әллә тылсымлады җылы карашың?
Елмаюың синең кояш төсле

Назга төреп мине җылытты.

Күзләреңдә гүя күкләр төсе

Әллә сихерләде бөтен күңелемне?
Бер күрүдән гашыйк булдым сиңа

Яраттым мин сине өзелеп.
Көтәм синнән бары жылы караш

Газаплама күңелемне кисеп.
Мәхәббәткә!!!
Мәхбәбәткә бүген нокта куям

Шушы шигырем булыр истәлек.

Күңелем тулды дәрья сыман минем

Хатирәләр инде җитәрлек.

Мәхәббәт ул - шундый якты йолдыз

Һәр кешедә була торган хис.
Бер - берләрен өзелеп сөйгәннәр дә

Мәхәббәтсез яши алмый бит.
Яшь парлар да бергә кавышалар

Яратырга диеп гомергә,
Аерылганда “саубул”  дигәч кенә

Уклар кадалалар йөрәккә.
Һәр кеше дә гашыйк була җирдә

Һәммәсе дә вәгъдә бирешә.
Шуннан гына ныклы оя кора 

Йөрәкләрен бәйли йөрәккә!

                                                  Минем сайлаган юлым.

Сайларга юллар күп булса да, 
Һәркем сайлый үзенә тиң юлны
Тик мин сайлыйм үзем бары берсен
Үземә хас иҗат юлымны.

Иҗат юлым мине яктылыкка
Алга дәшә кирәк чагымда. 
Күңелемдәге барлык хисләремне
Чагылдырам шигырь юлымда.

Мин ышанам: иҗатымның рухы
Беркайчан да сүнмәс, сүрелмәс.
Күңелемдәге самими хисләрем
Ак кәгазьгә сибелүдән туктамас.

                                                               Алтын йолдыз.

Төнге күктә алтын йолдыз яна
Ул серле дә бераз сагышлы.
Ниләр булды сиңа алтын йолдыз
Әллә чуалдымы синең язмышың?

Син карыйсың миңа моңсу гына 
Гүя чакырасың мине яныңа.
Тик мин җирдә, ә  син зәңгәр күктә
Менә алмыйм шул синдәй биеккә.

Вакыт җиткәч мин дә төнге күктә 
Алтын йолдыз булып балкырмын.
Яктыртырмын мин дә төнге күкне
Олылыгын аклап халкымның.

